
ekosistemak
LH 5. mailetako ikasleek egindako maketen katalogoa



Gaur egungo gizartean, ekosistemak zaintzeko eta espeziak babesteko 
kontzientzia indartzen ari da.

Zer egin dugu LH5.mailako ikasleek asmo honetan laguntzeko? Bada…
eskualdeko ekosistemen maketak egin ditugu. Horretarako, ingurune bati 
sakon behatu eta hari buruzko informazioarekin fitxa teknikoa osatu dugu.

Taldeak osatu eta hautatutako ingurune naturalaren maketa egin dugu 
plastilina eta beste material batzuk erabiliz (pandemiaren ondorioz, talde 
txikiak osatu ditugu). 

Maketan, ingurune fisikoa ezezik, bertako bizidunak ere islatu ditugu, ani-
mali zein landareak, eta giza jokabide zuzenen zerrenda idatzi dugu.

Zertarako? Horrela, Ikastolako haurrok jokabide zuzenak bereganatu ditu-
gu,naturaren aurrean ditugun ohitura kaltegarriak ekiditeko.

Tologorri mendia JOKABIDE DESEGOKIAK

Baserri inguruko zelaiak zapaltzea, behiek ez 
baitute jaten zapaldutako belarra.

Plastikozko hondakinak  larrean botata uztea, 
animaliek plastikoa jan ondoren hil egin dai-
tezkeelako.

Txorien habiak puskatzea, txoriek ugaltzeko 
arazoak izango dituztelako.

Naturan ikusitako animaliak etxera eramatea, 
gure etxeak ez baitira animalia hauentzako leku 
egokiak.

Kanpotik ekarritako maskotak nonnahi uztea, 
espezie inbaditzaile bihur baitaiteke, bertoko 
espezieak desagertaraziz.


